
Titoman Pablo Cartacushan

Cayta Pablom chalapaci-masin Titoman
cartacun. Cay Tito mana-Israel cashtam cala.
Paymi Siria-lddu Antioquia malcachu Pablo
allin willacuypi willacuptin Jesusninchicman
chalapacula. Paymi Pablocta allin willacuyc¢hu
puliptin yanapadla. Chaynu Creta malcachu
willaculcaptinmi achca nunacuna Jesusman
chalapaculcéla. Chaymi Pablo chay Creta
malcaman  Titocta cachayclla, caninman-
cama tuquicta chulaycul caminaycunanpa.
Chayc¢hu Tito cayaptinmi Pablo cay cartacta
isquirbin: chalapaciicundta  caminayciica
imanuy caycdlinanpdpis, chayniitac malcap
mandédnincunaman Tayta Dios munashannuy
sujitaculcénanpapis.

1-2 Diospa nunan Jesusninchicpa jucnin puydi
cachan ya'a Pablom anman isquirbiycamuc.
Paymi cachamdla aclashancundta payman
chalapacachindpd, jinaman allin cawsayta
wayuycachi  willacuyta  yachaycachindpdpis.
Cay rasuncamari wiflay cawsayta alcaycachin
manald imapis captin Dios limalicuShanmannuy.
Pay'a manamda articunchu. 3 Chalapacuna
captimd, Salbaci Diosninchic unanchashan
timpuchu “Caymi lulanayqui” nil allin willacuyta
camalaycachindpé cachamaila.

4 Chaymari suma chalapacii-masi Tito walashni
canan isquirbimuc.

Quiquin Tayta Diosninchicwan Duyfiunchic
Salbactu Jesuspa llaquipayninpita jawca cawsay
amchu caycuchun.

Caminayclicunaca imanuy capdcunanpdpis

> Chay Creta malcachu ca¢haycamulac allichaypa
Cidcundta  clninman-cama  Chulalpunayquipdmi,
chaynitac nishdmannuy chalapacticundpa
puydi caminayclnincunactapis malcan-malcan
¢hulaycunayquipami. 6 Cay caminaycilica canman:
imapi mayanpis mana jamuyaycunallanpis
cémi, juc walmiytllam, chulincunapis chalapacii-
camam, jinaman munashanc¢hu puliciipa ni pasaypi
cullu-camapd uchuyllactapis licaycdlinmanchu.
7 Cay caminayclica Tayta Diosninchicpa
lulaynincunacta licayctica calmi allin tinctininman
cawsaycunman mana Imayanpis jamuyédnanp:
mana nunatucushalla, imallapipis mana pifiacullal,
mana shincacullal, pilyallacta mana ashiyal, nitac
juyucunallawan génaypi mana wafiupacuyalcalpis.
8 AShwanpam canman: wasin¢hu jamaycachi,
allincallapi wafiupacli, allin cdninman tantiayct,
allin tinctllanman lulayct, Tayta Diosllanchicpa
cawsaycl, quiquinta sujitactipis. 9 Chayniitac
yachachishan chalapacuna willacuyta $hun'unman
Chulaycli canman, juccunactapis yachaycachinanpd,
chaynitac cuntracticundwanpis suma tincunanpa.

10 Rasunpa, achcamd pasaypi cullu-
cuna yan'al articunawan  ingafaciicuna
cayalcan. Masta chay Israel cashta
aychanchic¢hu  sifialachicuypi =~ wafiuycunémi.
11 Chaycunap shiminta  quillpdnanchicmi,
mana  yachachinacunacta ~ wasintin-wasintin

nunacunéta yachayalcachiptin'a. Caytapis illayta
juluyninwanldmi lulapécunpis. 12 Caycunapi
quiquin Creta malcapi willacininpis malca-
masincunapita nila: “Creta nunacuna
casquish-camam, chucaru uywacunanimi,
micuyllapi wafiupacuyalcd illacunam”  nil.
13-14 Cay nishanca rasunpam. Chaymi chay
yan'al yachachiciicundta sumadata anyanayqui,
chalapacuyninchu allin cananpd chaynittac
allincétaipancha Israelcuna yan'al apaycachashan
cuintuncunacta camachicuynincunacta mana
cdsuculcdnanpd. 15 Natac allin $hun'uyu allin
pinsayniytlicdpa imapis allinmi. Pasaypi Shun'uyu
mana chalapaciicundpédfiatacmi icha imapis
mana allinlla, ashta pinsayninpis, pasaypi anla
Shun'uytillafiam cayan. 16 “Diosllawanmi caya”
nipacuptinpis, lulaynincunafiatacmi ichd mana
tincunchu. Chay pasaypi cullu-cama, Chinisha-
cama, allincdta uchuyllactapis mana lulaycuyta
atipa-camam.

2

Lluypdpis limapaycuynin

1 Amnatac icha allin yaéhachicuymannu
yachaycachiy. 2 Yasha wayapacunaca capécunman:
caninman limaci-camam, rispitachicii-camam, tan-
tiayniyl-camam, chayntutac chalapacuyninchiipis
cuyacuyninchipis pasinsiaynin¢hiipis masisu
tacyaycalimi.

3 Chayniitac yasha walmicundépis capdcunman:
Diosllapd suméd  cawsaycu-camam, mana

washa limacu-camam, mana upyayta pulici-
camam, aShwanpa allincdta yachachicli-camam.
4 Chaymi lasac walmicunditapis wayapantawan
wawincunacta cuyayta yachaycachinan.
> Chayniitacmi allin pinsayniyu cayta, allin chuya
Sshun'uyu cayta, wasinta sumdpa licaycuyta,
alli nuna cayta, wayapanman sujitacuyta
yachaycachinan. Chaycha Tayta Diospa allin
willacuyninta mayanpis mana jamuydnan
can'achu.

6 Chayniitac musucundtapis limapaycuy allin
tantiay-sapa sumdpa cawsapdcunanpd. 7 Am'a
lluy imachipis sumdé allin licachipari caycuy.
Yachachilpis tinciillanman rasuncéllacta sumépa
yachaycachiy. 8 Imam céacallactatac willacuy;
chayc¢ha Chiniclicunaca uyshulapédcul imallactapis
mana nipdcushunayqui can'achu.

9 Llapa uyway nunacundtapis limapaycuy,

patrunninta casuculcananpa, Shun'unpdnuy
caycalinanpa, Natac mana shimi-sapa
capacunanpapis. 10 Amatac patrunnincunap

imantapis chalaydpuchunchu, ashwanpa chala-
pacuna capdcuchun. Chayc¢ha Salbaycamadninchic
Tayta Diospa yachachicuyninta suma-sumd tuquicta
waytaycélichin'a.

11 Tayta Diosninchicmari llaquipayninta
camalaycachin jinantin pachdthu nunacunéta
salbaycunanpa. 12" Llaquipayninmari cay
pachdchu mana allincundpi wanachimanchic.
Jinaman'a mana allincdlla cayd pachdchimi
allin tantiaywan, Tayta Diosllap munayllanchu
cawsachimanchic. 13 Jinashancamam suma
wafhupacuShanchicta cushisha alcanchic:



Tito 2:14 \% Tito 3:4-5

sumad Dios Salbaméninchic Jesuspa suma
cutimuynintama. 14 Paymi ya'anchic-laycu
wafiuycdman quiquin ucula llapa mana allincépi
juluycul quiquinpa chuya malcanifia cananchicp4,
jinal allincéllacta lulaypi wafiupacuyalcdnapa.

15 Chayura caycunacta yachachinayquipépis call-
panchanayquipdpis, anyanayquipdapis casu canmi.
Ama-ari mayanwanpis jamuydachicuyaychu.

3

Allincdta lluymi lulayta jicutaycunan

1 Chayniitac yalpachinqui malcap prinsipal
puydinincunaman, = mandinincunaman  sujitac-
ulcénanpd, cdésuculcdnanpd, allincdllacta luld-
cama listu capécunanpdpis. 2 Jinaman mayanpa
washantapis amatac  limapéacuchunchu, ni
pilyallactapis ashipdcuchunchu. AShwanpa mana
nunatucullal cuyacii-cama lluywanpis capécuchun.

3 Natac puntactd ya'anchicpis mana
tantiayniyu, mana cdsucuyniyu, pasaypi cullu-

cama, pantdsham cawsalanchic. Chaynttac
imaymana mana allin anla munaycunaca
maquinc¢hu ¢hénaldchimélanchic. Chayntuitacmi

mana allincéllachu, ldga cayllachu, ChinicuShtin
chayniitac Chinisha lluypapis cawsalanchic.
45 Jinaptinchicpis = Salbaméninchic =~ Tayta
Dios llaquipaynintawan cuyacuyninta
Chaycachimaptinchicmi salbaycamaélanchic.
Manam  allinta  lulashanchicpachu, sinu'a
llaquipayllanpam. Cay Tayta Diosmi
Chuya Ispiritup munayninwan Shun'unchicta
pa'aycul mushiipi ndésichimdlanchic, mushu

cawsayta uycamdnanchicpd. 67 Salbamaéninchic
Jesuspam Chuya Ispirituntapis juntay-
juntay lhmpay-lhmpayta uycamanchic
limalicam@&shanchic ~ wifiay = cawsaycata al-
cananchicpé. Cayman chalapacunchic Tayta Dios
llaquipaynin¢hu ya'anchicwan cashan allinpa
licaycamdshanchicpam. 8 Cay'a chalapacunam.
Chaymi chalapaci-masinchiccunacta  sumépa
jicutaycunayqui, lluypdpis allinninpa cé lulaycéta
lulaycélinanpa.

9 Natac awquillucunapi luclu ruyduycu-
napita, Moisespa camachicuyninpi yan'al
tapunacuycunapitapis japachaculcay. Chaycuna
mana cdpd yan'alpdmari. 10 Chaymi mayanpis
laquinacachiyta lulaptin'a ishcay cuticamalla
anyapaycuy. Chay¢chu mana uyalitucuptin'a
aluldliy. 11 Chay nunaca uman muytshafa
chapunacuyaptinmi quiquinpa juchallan
caraycun.

Camacalpunanpa limaycun

12 Natac Artemasta ttac Tiquicocta anman
cachamupti-pacha, Nicapolis malcaman
imanuypapis pasamunquiman. Chayc¢hiimi
tamya timpu cashancama cayta munaya. 13 Natac
Apolostawan tintirillu tayta Zenasta, lluy
atipashayquichu yanapaycuy, bidjinchu imapis
mana pishiycunanpa. 14 Llapa chalapaci-
masinchiccuna allincata lulayta yachapdcuchun
pishipaciicundtapis yanapaycunanpd, jinaman
wayuy—sapa cama caycdlinanpdpis.

* 3:6.7 llimpay-llimpay: Waquincunachu'a “llillay-llillayta”
nipacunmi.

15 Ya'awan lluy cédcundmi limaycélimu$hunqui.
Chayniitac cuyapama chalapaci-masinchiccunacta
limaycaliy. Quiquin Taytanchicpa llaquipaynin
amcunawan caycuchun. Chaynu cachun.

